
GOUVÈNÈ CUOMO ANONSE ALCOA PARE POU VANSE AVÈK PWOCHEN FAZ MODÈNIZASYON BILDING 

MASSENA  

 

 

$52 Milyon Dola nan Envestisman ki Apwouve pou Alcoa gen ladan $10 Milyon Dola pou Fon 

Devlopman Ekonomik North Country 

 

Jodi a, Gouvènè Andrew M. Cuomo te anonse Alcoa, yon pwodiktè prensipal ak minè nan endistri 

aliminyòm, pare pou vanse avèk pwochen faz modènizasyon operasyon Massena li. Yo mande 

modènizasyon an anba yon kontra avèk New York Power Authority (NYPA) pou kontinye bay enèji idwo-

elektrik ki pa chè nan St. Lawrence-Franklin D. Roosevelt Hydroelectric Plant kòm pati yon akò alontèm 

pou pwoteje yon minimòm 900 djòb nan sant pwodiksyon aliminyòm. 

 

Alcoa planifye pou envesti $42 milyon dola pou preparasyon sant nan fondri Massena East epi pou bay 

yon lòt $10 milyon dola nan yon Fon Devlopman Ekonomik North Country (NCEDF). Desizyon konpayi a 

pou vanse avèk pwochen faz modènizasyon ansyen sant Reynolds Metals anonse konstwiksyon posib 

yon nouvo liy kiv pwodiksyon aliminyòm, epi yo prevwa travay pral kòmanse pou sa nan mwa jen. 

 

Pwojè modènizasyon Alcoa depannde resepsyon yon apwobasyon Ajans Pwoteksyon Anviwònman 

Etazini pou yon plan-daksyon sekou ki pwopoze pou netwayaj Grasse River. Yo prevwa EPA pral bay 

desizyon li nan mwa avril la. 

 

Gouvènè Cuomo di konsa, “Alcoa se poto-mitan ekonomi North Country ak vwazen ki toupre a, kòm pi 

gwo patwon sektè prive nò Syracuse. Eta New York pran angajman pou sipòte siksè konpayi an jan sa 

endike nan kolaborasyon nou pou kontinye ba enèji idwolik ki pa koute chè. Modènizasyon operasyon 

Massena pral ranfòse angajman Alcoa nan rejyon an epi l ap jwenn avni yo alontèm, yon fason pou nou 

kapab konsève bon djòb yo isit la nan North Country.” 

 

Vis-Prezidan Egzekitif Alcoa ak Prezidan Global Primary Products, Chris Ayers, di konsa, “Gras ak kalite 

dirijan Gouvènè Andrew Cuomo, Senatè Ameriken Charles Schumer ak anpil lòt ofisyèl gouvènman an, 

anplwaye, dirijan sendika ak manm kominote a, nou pare pou fè etap enpòtan sa a pou modènize sant 

Massena nou. Modènizasyon Massena pral ede nou bese depans sektè aliminyòm nan ak jwenn espas 

Alcoa kòm yon pati enpòtan ekonomi North Country pou anpil deseni k ap vini.” 

 

John R. Koelmel, Prezidan NYPA, di konsa, “Modènizasyon izin Massena East se yon pwojè k ap gen 

konsekans  epi ki gen anpil posiblite. Sa pral vle di yon gwo envestisman kapital Alcoa ap fè pou ranfòse 

gwo koneksyon li avèk Pati Nò New York, epi l ap kontribiye nan efò Gouvènè Cuomo ap fè pou renouvle 

ekonomi Pati Nò New York. Power Authority fyè pou li se yon patnè enpòtan nan pwojè sa a.” 

 

Gil C. Quiniones, prezidan ak direktè jeneral NYPA, di konsa, “Anba kalite dirijan Gouvènè Cuomo, Eta 

New York bay tout sipò pou mezi Alcoa pran pou  modènizasyon operasyon Massena li yo. Pwogrè nan 

gwo pwojè sa a montre bon jan valè enèji idwolik St. Lawrence-FDR nan desizyon envestisman konpayi 

an. Power Authority kontan pou jwe yon wòl enpòtan pou asire yon avni enteresan pou pwodiksyon 

aliminyòm nan Pati Nò New York epi pou sipòte devlopman ekonomik nan rejyon an.” 

 

Jij Eugene L. Nicandri, yon administratè NYPA, di konsa, “Antan yon sitwayen Massena depi lontan, 

mwen konnen tout bon enpòtans Alcoa pou  avni ekonomik North Country. Modènizasyon Massena East 

se yon gwo pwojè pou lanse rejyon an epi pou asire Alcoa ap rete yon pati enpòtan ekonomi nou 

pandan anpil ane k ap vini.” 

 

Dapre kontra pou bay enèji alontèm yo te dakò nan ane 2008, Alcoa dwe envesti yon minimòm $600 

milyon dola pou modènize operasyon Massena li yo, epi pou li resevwa enèji idwo-elektrik pou sa. Alcoa 

te dakò tou pou finanse NCEDF pou devlopman ekonomik nan konte St. Lawrence, Franklin, Essex, 

Jefferson, Lewis, Hamilton, ak Herkimer ak nan Akwesasne Mohawk Reservation. Konpayi an ta kreye 

fon an nan mwa jen, avèk lajan k ap anba administrasyon NYPA ak yon lòt ajans Eta New York ap endike. 

 

Sèvis anba nouvo kontra pou bay enèji ap kòmanse 1ye janvye 2014, lè kontra kouran an ekspire, epi y 

ap pwolonje li jouk nan ane 2045. Li gen ladan yon lòt chwa 10 zan pou pwolonje sèvis la apre ane 2045. 

 

Alcoa te siyen premye kontra li avèk Power Authority nan ane 1955, plis pase twazan anvan St. 

Lawrence-FDR, premye sant pwodiksyon Administrasyon an, te kòmanse pwodui kouran elektrik. 

 

Enèji idwo-elektrik Alcoa pral resevwa anba nouvo kontra a—478 megawat bon enèji san deranjman—

koresponn avèk apeprè 60 pousan rannman pwodiksyon Lawrence-FDR. 

 

Senatè Joseph Griffo di konsa, “Akò sa a yo jwenn nan se yon bon nouvèl. Nou konnen mache aliminyòm 

mondyal la ap kontinye konpetitif epi nou kontan paske Alcoa anrasinen nan kominote Massena. Jodi a, 

nou wè angajman ak envestisman k ap vini ansanm pou ede kenbe patwon sa a isit la pandan omwen 

yon lòt jenerasyon. Mwen bat bravo pou Prezidan Koelmel, Prezidan NYPA, Quiniones, ak Gouvènè 

Adjwen Duffy poutèt yo rete pwosesis la pou devlopman ekonomik Pati Nò New York, epi mwen di 

egzekitif yo ak anplwaye ki travay di nan Alcoa mèsi pou devouman yo.” 

Senatè Patricia Ritchie di konsa, “Modènizasyon fondri Massena East ap bay avni Alcoa nan North 

Country nan plizyè deseni k ap vini. Mwen kontan paske konpayi a nan etap kòmansman pou reyalize 

pwojè sa a nan afekte finansman enpòtan pou preparasyon ak jeni sant lan.  Sa a se yon bon devlopman 

pou rejyon nou an ak yon refleksyon bon patenarya Eta New York avèk konpayi an ak merit nan siksè li.” 

 

Manm Asanble Addie Russell di konsa, “Mwen kapab panse sou kèk bagay ki pi enpòtan pou rejyon nou 

pase modènizasyon izin Massena East. Sa ap jwenn avni Alcoa nan Pati Nò New York pandan anpil 

deseni k ap vini, pou pwoteje anpil santèn djòb ak gwo avantaj ekonomik. Okenn nan sa a pa ta posib 

san angajman Eta New York pou bay enèji idwo-elektrik St. Lawrence alontèm.” 

